
      Өнеркәсiп орындарының жұмысын тұрақтандыруды қамтамасыз ету 
мақсатында Қазақстан Республикасының Министрлер Кабинетi қаулы етедi: 
      1. Халықтан басқа тұтынушылардың барлық топтары үшiн 1995 жылдың 1 
сәуiрiнен 1 шiлдесiне дейiн, тәжiрибе ретiнде, электр қуатына қолданылып 
жүрген тарифтiң 50 процентi мөлшерiнде тарифi енгiзiлсiн. 
      1995 жылдың 1 сәуiрiнде электр және жылу қуаты үшiн жиналып қалған 
берешегiн 1995 жылдың 1 шiлдесiне дейiн өтелуiн қамтамасыз етпеген 
тұтынушыларға аталған жеңiлдiк қолданылмайтын болып белгiленсiн. 
      2. Зиян шегушi және рентабельдiлiгi төмен энергетика мен электрлендiру 
өндiрiстiк бiрлестiктерiнiң шығындарын өтеу мақсатында Қазақстан 
Республикасының Энергетика және көмiр өнеркәсiбi министрлiгi Электр 
энергетикасын қаржылық реттеудiң бюджеттен тыс қорын құрсын. 
      Электр энергетикасын қаржылық реттеудiң бюджеттен тыс қорына 
аударымдар тауарлы өнiмнiң өзiндiк құнына жатқызылады әрi зияндардың 
орнын толтыруға және олардың зиян шегуi мен рентабельдiлiгiнiң төмендiгi 
электр мен жылу энергиясы тарифтерiнiң белгiленген деңгейiне және олардың 
қызметiне байланысты емес басқа да себептерден болған бiрлестiктердiң жиналу 
мен тұтыну қорларына жұмсалады деп айқындалсын. 
      Қаржылық реттеудiң бюджеттен тыс қорының аударымдық нормативтерi мен
шығыстық сметаларын Қазақстан Республикасы қаржы министрлiгiнiң келiсуi 
бойынша Қазақстан Республикасының энергетика және көмiр өнеркәсiбi 
министрлiгi бекiтетiн болып белгiленсiн. 
      3. Қазақстан Республикасының баға және монополияға қарсы саясат 
жөнiндегi комитетi "Темiр жол тасымалдарына арналған тарифтер туралы" өзiнiң
1995 жылғы 23 наурыздағы N 2/11 қаулысымен көмiр тасымалы кезiнде 
республикалық iшкi қатынастарға енгiзiлген тарифтерге 50 проценттiк 
төмендетiлген коэффициент белгiлегенi қаперге алынсын. 
      Республикалық және жергiлiктi қатынастарда көлемi жылына 100 мың 
тоннадан аса темiр жол тасымалы болатын өнеркәсiп кәсiпорындары үшiн 1995 



жылдың 1 сәуiрiнен 1 шiлдесiне дейiн, аталған уақыт кезеңiнде берешегiн өтеудi 
қамтамасыз еткен жағдайда, сол тасымалдарға қолданылып жүрген тарифтен 30 
процент мөлшерiнде шегерiм жасалады деп белгiленсiн. 
      "Темiр жол көлiгiмен жүк тасымалдағаны және басқа да қызмет көрсеткенi 
үшiн уақытылы ақы төлемеген жағдайда кәсiпорындар мен ұйымдардың 
жауапкершiлiгi туралы "Қазақстан Республикасы Министрлер Кабинетiнiң 1993 
жылғы 14 сәуiрдегi N 306 қаулысында (Қазақстан Республикасының ПҮАЖ-ы, 
1993 ж., N 13, 158-бап) көзделген жүк алушылардың жүк тасымалдағаны үшiн 
ақыны, алымдарды уақытылы төлемеген жағдайда темiр жол кәсiпорындары 
есептейтiн өсiмдер жойылсын. 
      4. Электр энергиясы мен темiр жол көлiгiне қызмет көрсеткенi үшiн 1995 
жылдың 1 сәуiрiне дейiн жиналып қалған берешегiн 1995 жылдың 1 шiлдесiне 
дейiн өтеген жағдайда аталған берешек бойынша бұрын есептелiнген өсiмдер 
мен айыппұлдар өндiрiлiп алынбайды деп белгiленсiн. 
      5. Меншiк нысанына қарамастан, үстiмiздегi жылдың 1 сәуiрi жағдайында 
дайын өнiмнiң көп қалдығы бар кәсiпорындар мен ұйымдарға оны сату 
мүмкiндiгiнiң бағалары бойынша, бiрақ нақты өзiндiк құнынан кем 
болмайтындай етiп өткiзуге, тәжiрибе ретiнде, рұқсат етiлсiн. 
      Пайда мен қосылған құнға салық салу мақсаты үшiн өнiмдердi өткiзудiң 
нақты бағасы қабылданады деп белгiленсiн. Қазақстан Республикасының Қаржы 
министрлiгi салық салу мәселелерi жөнiндегi қолданылып жүрген актiлерге 
қаулының осы тармағының туындайтын өзгерiстердi енгiзу жөнiнде ұсыныс 
әзiрлеп, енгiзсiн. 
      6. Электр энергетикасы саласы мен темiр жол көлiгiнiң кәсiпорындары, 
сондай-ақ қаулының 5-тармағында көзделген шарттармен өнiмдердi өткiзудi 
жүзеге асырушы шаруашылық жүргiзушi субъектiлер 1994 жылы бюджетке 
төлемдерiн уақытылы төлемегенi үшiн салынған айыппұл санкциялары және 
1995 жылдың жарты жылдығындағы олардың аванстық сомалары бойынша 
бюджетке төлем жасаудан босатылсын. 
      Бюджетке тұрған мекемелер мен ұйымдар айыппұл санацияларының 1995 
жылғы 1 сәуiрге дейiнгi көрсетiлген сомалары бойынша электр мен жылу 
энергиясына және темiр жол тасымалдарына уақтылы есеп айырыспағаны үшiн 
айыппұл санкцияларын төлеуден босатылсын. 
      7. Қазақстан Республикасының Қаржы министрлiгi, облыстар мен Алматы 
қаласының әкiмдерi 1995 жылдың 30 сәуiрiне дейiн жүзеге асырылатын 
энергиямен жабдықтау ұйымдарының тиiстi бюджеттер алдындағы берешегiн 
өтеу есебiне бюджеттiк ұйымдардың энергиямен жабдықтау ұйымдары 
алдындағы берешегiн есепке алудың тәртiбiн белгiлеп, бекiтсiн. 
      8. Қазақстан Республикасының Баға және монополияға қарсы саясат 



жөнiндегi мемлекеттiк комитетi Қазақстан Республикасының Энергетика және 
көмiр өнеркәсiбi министрлiгi мен Көлiк және коммуникациялар министрлiгiмен 
бiрлесе отырып 1995 жылдың 1 шiлдесiне дейiн Қазақстан Республикасының 
Министрлер Кабинетiне электр энергиясы мен темiр жол тасымалдары 
тарифтерiн негiздеу жөнiнде ұсыныстар енгiзетiн болсын. 
      9. Қазақстан Республикасының Экономика министрлiгi Қазақстан 

Республикасының Баға және монополияға қарсы мемлекеттiк комитетiмен және
Қазақстан Республикасының Энергетика және көмiр өнеркәсiбi министрлiгiмен
бiрге үстiмiздегi жылдың 15 мамырына дейiн Қазақстан Республикасының
Министрлер Кабинетiне электр энергетикасы саласын басқаруды құрылымдық
жағынан қайта құру жөнiнде ұсыныс енгiзсiн.

